
Аннотация. Мақолада ёш боксчилар машғулотларини ташкил қилишда юзага келаётган 

муаммоларни ўрганиб бориш асосида тайёргарлик ишларини режалаштириш масалалари таҳлил 

қилинган ҳамда мусобақа самарадорлигини ривожлантириш масаласи ўрганилган. 

Калит сўзлар: бокс, машғулот, мусобақа, ҳужум, зарба, техника, тактика, маҳорат, 

самарадорлик. 

 

Бугунги кунда дунёда бокс спорт тури янада рақобатбардош, кескин ва универсал тус 

олмоқда, шу сабабли юқори малакали боксчиларнинг тайёргарлигига қўйиладиган талаблар 

кескин ортиб бормоқда. 

Бунда қарши ҳужумлардан фойдаланишнинг ортиши, тўсиқли вазиятларда ҳужумлар 

сонининг камайиши ҳолатлари пайдо бўлмоқда. Буни экстремал шароитларда ҳаракатларни 

назорат қилишнинг ёмонлашиши, таваккалчиликка мойиллик билан тушунтириш мумкин. 

Чалғитувчи омиллар билан кечадиган вазиятларда боксчиларнинг ҳужум ва ҳимоя – жавоб 

ҳаракатлари натижавийлиги анча камаяди. Шу билан бирга, тўсиқли ва тўсиқсиз вазиятларда 

алоҳида тактик тавсифларга эга жангларни олиб бориш ҳажмларидан ишончли фарқлар 

аниқланмади. 

Мусобақа фаолиятининг муваффақиятини белгилаб берувчи асосий техник ҳаракатлар 

ҳужумлар, ҳимоялар ва жавоблар ҳамда қарши ҳужумлар чалғитувчи омиллар билан кечадиган 

вазиятларда техник ҳаракатлар ҳажми ва натижавийлигини ҳам пасайиши кузатилади. Техник 

ҳаракатлар ишончлилигини ошириш учун юқори малакали боксчиларни чалғитувчи омилларга 

нисбатан қаршилик ҳиссини тарбиялаш зарурлиги тадқиқотлар жараёнида аниқланган. 

Замонавий бокснинг ривожланиши, беллашувларни олиб бориш ва мусобақаларни ўтказиш 

қоидаларини ўзгаришлари ҳамда ғолибларни аниқлашнинг мусобақалар барқарорлигига 

эришишни қийинлаштирадиган узоқ муддатлилиги ва кўп босқичлилиги билан тавсифланади. 

Шу туфайли, спорт маҳоратининг мустаҳкамлигини оширишнинг муҳим захираларидан 

бири – кўп босқичли мусобақаларда беллашувни олиб боришнинг хусусиятларини ва 

ихтисослаштирилган фаолиятнинг самарадорлигини лимитловчи омилларни аниқлаш 

ҳисобланади. Шу билан бирга, бир қатор муаллифларнинг фикрига кўра, техник-тактик 

тайёргарлик – спортчи маҳоратининг асоси ҳисобланади ва кўпроқ даражада унинг 

имкониятларини белгилайди. 

Боксда усулларни бажаришнинг техникаси ва тактикасини ўргатиш ва такомиллаштириш 

усулини ўрганиш ва илмий асослашга кўп сонли муаллифларнинг ишлари бағишланган. 

Лекин, ушбу ишларда ва бокс бўйича замонавий дарсликларда, мусобақаларнинг янги 

шартларида боксчиларнинг мусобақа фаолиятининг тактик тавсифларига бағишланган 

маълумотлар кам учрайди. 

Мавжуд маълумотлар бир қатор қарама-қаршиликларга эга бўлиб, шу туфайли ҳам, 

замонавий бокснинг назарияси ва амалиётини қониқтира олмайди. Мавжуд муаммо, ўргатиш ва 

такомиллаштиришни ташкил қилиш пайтида ҳисобга олиниши зарур бўлган тактик ҳаракат 

амалларининг турли вариантларининг кўп қирралиги билан мураккаблаштиради. 

Махсус адабиётларни таҳлил қилиш натижасида, тактик ҳаракатларнинг миқдорий 

параметрларига нисбатан конкрет тадқиқотлар ва тавсиялар йўқлиги аниқланган бўлиб, бу, 

мусобақа олди тайёргарлигининг асосий воситаларидан бири бўлган – мусобақа фаолиятини 

моделлаштириш имкониятини чегаралайди. 

Бунинг барчаси, юқорида баён қилинган, боксчилар жангининг тактик манерасини 

белгилайдиган муаммоларни ўрганиш ва таҳлил қилишнинг долзарблигини кўрсатади. 

Оғир ваздаги боксчиларда кўпчилик жанговар усулларни бажариш техникасининг баҳолари 

енгил вазндагила ёки ўрта вазндагиларникига нисбатан паст. Масалан, бешта кўрсаткичлар бўйича 

(ўнг қўл билан тўғридан танага, чап қўл билан ёнбошдан танага, пастдан чап қўл билан бошга 

зарба бериш, маневр ва тайёргарлик ҳаракатлари, финтлар ва алдамчи ҳаракатлар) улар ё енгил 

вазндагилардан, ёки ўртача вазндагилардан пастроқ ларажада, олтита кўрсаткичлар (чап қўл билан 

тўғридан танага, ўнг қўл билан ёнбошдан бошга зарба бериш, шўнғиш, эгилиб чап бериш билан 

ҳимояланиш, ҳаракатланишлар, қўлланилаётган усулларнинг хилма хиллиги) бўйича эса – улар, 

иккала тоифадаги боксчилардан паст даражада (фарқлар статистик ишонарли). 

Ўнг қўл билан тўғридан бошга зарба беришни оғир вазндагилар бошқа вазн тоифадаги 

спортчиларга кўра яхши бажарадилар. Бу, мазкур зарба кўпчилик оғир вазндагилар учун “қурол” 

ҳисобланиши билан тушунтирилади ва кўпчилик беллашувларнинг тақдири шу зарбага боғлиқ, шу 

туфайли, улар ушбу зарбани бериш техникасини такомиллаштириш учун кўп вақт сарфлайдилар. 

Қолган усулларни бажариш техникаси, бошқа вазн тоифасидаги боксчиларникидан фарқ 

қилмайди. 

Шунга ҳам эътибор бериш лозимки, кўпчилик ҳолатларда, техника жиҳатидан энг мураккаб 

бажариладиган усулларнинг баҳоларида унча катта бўлмаган фарқ кузатилади. Бу, масалан, 

бажариш техникаси бўйича бошга зарба бериш техникасига нисбатан мураккаб ҳисобланган танага 

зарба беришга тааллуқлидир. Худди шунинг ўзини, бошқа турдаги ҳимояланишга нисбатан 

мураккаб ҳисобланган 

– шўнғишлар ва эгилиб қочишлар тўғрисида ҳам айтса бўлади. Ҳаракатланишлар каби 

муҳим техник усулни оғир вазнли боксчилар томонидан паст даражада бажарилишини ҳам айтиш 

лозим. 

Боксчининг ҳаракатчанлиги кўп ҳолларда ушбу усулга боғлиқ, демак оғир вазнли боксчилар 

учун айниқса муҳим бўлган рақиб зарбаларига камроқ учрайди. 

Олинган фактлар, тренерлар ўртасида амалга оширилган сўров натижалари билан билвосита 

тасдиқланади, улар, оғир вазндагилар кўпинча жангни олиб боришнинг анча бир хилдалиги билан 

фарқ қилишади ва нокаут ва узлуксиш босим кўрсатиш тактикасини устун кўришади. Умуман, 

боксчиларнинг техник-тактик маҳоратини тадқиқ қилиш, уни енгил ва ўрта вазн 

боксчилариникига нисбатан, оғир вазндагиларда анча паст даражада эканлиги тўғрисида далолат 

беради. 

Мазкур хулосалар бокс спорт турини ривожлантиришда мавжуд ва юзага келаётган 

муаммоларнинг олдини олишда муҳим аҳамият касб этади. Шунингдек, ёш боксчиларнинг 

тайёргарлигини ташкил қилишда ўз самарасини беради. 

